
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS SË KOALICIONIT ALEANCA POPULLORE PËR PUNË DHE DINJITET PËR TËRHEQJEN NGA KANDIDIMI TË KANDIDATIT PËR KRYETAR BASHKIE KURBIN Z. ALTIN BIBA.

Komisioni Qendror i Zgjedhjeve në mbledhjen e datës 15.06.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

OBJEKT: 
Për shqyrtimin e kërkesës së Koalicionit Aleanca Popullore për Punë dhe Dinjitet për tërheqjen nga kandidimi të kandidatit për kryetar Bashkie Kurbin z. Altin Biba. 
BAZË LIGJORE: 
Neni 23, pika 1, gërma a të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,
VËREN
Koalicioni Aleanca Popullore për Punësim dhe Dinjitet, në datën 10.05.2015, nr. 5483 prot, ka depozituar një kërkesë në KQZ, për tërheqjen nga kandidimi të kandidatit z. Altin Biba  për kryetar të Bashkisë Kurbin, Qarku Lezhë, në zgjedhjet për organet e qeverisjes vendore të datës 21.06.2005. 

KQZ në seancën e datës 15.06.2015 mori në shqyrtim kërkesën e koalicionit Aleanca Popullore për punë dhe Dinjitet.
Subjekti Zgjedhor Koalicioni Aleanca Popullore për Punë dhe Dinjitet, kërkon çregjistrimin e kandidati z. Altin Biba si kandidat për kryetar të Bashkisë Kurbin për shkak se ka dhënë dorëheqjen e parevokueshme nga kandidimi për kryetar Bashkie. Në këto kushte ky kandidat nuk ka më vullnet për të përfaqësuar subjektin APPD, për të prezantuar alternativat dhe programin e këtij subjekti përpara zgjedhësve të bashkisë Kurbin. Emri i z.Altin Biba, në fletën e votimit i prezantuar në emrin dhe siglën e Koalicionit Aleanca Popullore për Punë dhe Dinjitet, është fiktive pasi realisht Koalicioni APPD nuk përfaqësohet në këtë zonë me kandidat për Kryetar.
KQZ pas shqyrtimit të kërkesës së paraqitur nga përfaqësuesi Koalicionit APPD, dhe pjesëmarrësve në mbledhje konstaton se:
Kodi Zgjedhor  nuk parashikon asnjë dispozitë në të cilën të parashikohet e drejta e partive politike apo koalicioneve zgjedhore për të kërkuar tërheqjen /zëvendësimin /ç’regjistrimin e kandidatëve pas regjistrimit përfundimar të tyre nga komisionet përkatëse KQZ/KZAZ.

KQZ në praktikën e saj, e ka zbatuar parimin e shqyrtimit të ankimeve rast pas rasti, në varësi të rrethanave konkrete të çështjes, parim i cili është nënvizuar edhe në vendimin e Kolegjit zgjedhor nr13 datë 28.05.2015

Për sa i përket shqyrtimit të kërkesës nisur nga objekti i saj (çrregjistrimi i kandidatit për kryetar Bashkie Kurbin z. Altin Biba) KQZ konstaton se është para parimit të gjësë se gjykuar (res judicata), e cila pengon dhënien e cdo vendimi të ri mbi atë që është gjykuar më parë në KQZ.

Vendimet e KQZ dhe vendimet e Kolegjit të marra në lidhje me këtë çështje tashmë janë vendime të formës së prerë dhe kanë prodhuar dhe pasoja juridike si miratimi dhe printimi i fletëve të votimit.

Referuar interpretimit të bërë nga KQZ-ja dhe Kolegji Zgjedhor në vendimet e tij nr.13 datë 28.05. 2015 dhe nr.18 datë 05.06.2015, institutin e dorëheqjes e kanë trajtuar gjerësisht dhe kanë konstatuar se Kodi Zgjedhor nuk e parashikon këtë institut. Në vijim Kolegji Zgjedhor arsyeton se: (Vendimi nr.18, edatë 05.06.2015) 
…….Rezulton se ligjvenesi kur ka dashur, ka parashikuar shprehimisht te drejten e “dorëheqjes se kandidatit” dhe, ne rrjedhoje te kësaj, edhe mundesine apo pamundesine e subjektit politik per “zevendesimin e kandidatit” ne varesi te momentit te tërheqjes se kandidatures nga kandidati, para apo pas regjistrimit te tij. Po keshtu, rezulton se per ligjvenesin, ne vijimesi, ka qene i papranueshem “zevendesimi i kandidatit te regjistruar dhe te dorëhequr me pas” nga subjekti politik perkates. Gjithashtu, për arritjen e përfundimit si më lart, Kolegji Zgjedhor ka në konsideratë dhe rregullimet ligjore për marrëdhënie analoge në fushën e të drejtës publike. Kështu, sipas këtyre normave të së drejtës objektive, për një kategori funksionarësh të lartë publik (për shembull Ministri, gjyqtari i Gjykatës Kushtetuese apo i Gjykatës së Lartë, etj), nisur nga rëndësia e funksionit, ligji pengon apo më saktë detyron ata të vijojnë ushtrimin e funksioneve publike, pra të përmbushin përgjegjësitë e tyre sipas funksionit edhe në ato raste kur ata japin dorëheqje dhe ligji lejon një gjë të tillë. Kjo do të thotë se imponimi nga ligji për të vijuar përmbushjen e përgjegjësive ligjore përkundër dëshirës së një individi që ushtron pushtet, merr në konsideratë interesin publik edhe atëherë kur vetë ligji pranon, njeh të drejtën e tij për të hequr dorë nga funksioni. Në këtë kuptim, imponimi nga Kodi Zgjedhor, për shkak të mosdhënies/mosnjohjes së të drejtës së dorëheqjes për subjektin e veshur me cilësi të posaçme, pra për kandidatin e regjistruar për kryetar të njësisë së qeverisjes vendore, për të vijuar përmbushjen e përgjegjësive të rrjedhura nga qenia e tij subjekt zgjedhor në një proces zgjedhor konkret nuk përbën anomali/devijim, përkundrazi, është një koncept i pranuar edhe nga e drejta publike…..

Gjithashtu, dhe për sa i përket shqyrtimit të kërkesës së Koalicionit APPD, për çregjistrimin e kandidatit për kryetar Bashkie Këlcyrë, KQZ konstaton se nuk nuk mund të përdoret analogjia e kerkesave pasi objekti dhe shkaku i kërkesave është i ndryshëm.

Në analizë të sa më sipër, KQZ konstaton se kërkesa e Koalicionit Aleanca Popullore për Punë dhe Dinjitet, është e pabazuar në dispozitat e Kodit dhe si e tillë ajo duhet të rrëzohet.

PËR KËTO ARSYE

Komisioni Qendror i Zgjedhjeve, mbështetur në nenin 23, pika 1, gërma a, neni 67, neni 73 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:
1. Rrezimin e kërkesës së Koalicionit Aleanca Popullore për Punë dhe Dinjitet “Për çregjistrimin e kandidatit për kryetar Bashkie Kurbin, z. Altin Biba.
2. Ky vendim hyn në fuqi menjëherë.
3. Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi.
Lefterije
LUZI-



Kryetare

Denar
BIBA-


Zv/Kryetar

Edlira 
JORGAQI-


Anëtare

Gëzim 
VELESHNJA-

Anëtar

Hysen 
OSMANAJ-


Anëtar

Klement        ZGURI-


Anëtar

Vera

SHTJEFNI-


Anëtare

